
MO71U: Uppsalaer Frauengebete

Herre sc-e iohannes ewngeliste . ein

heiliger

gotestrut du bist . nu hilf mir umbe

den heiligen krist . daz er sich erbarme uber
mich uil arme . unt mich beschirme uor den
ubelen raeten miner uiende . des hilf du mir
herre . want ich getruwe dir uil uerre . in allen
minen dingen . ich wil an dich gedingen .
daz du mir behaltest sele unt lip . want ich
bin din uil armez dienestwip .

FRowe sc-a MaRia magdalena . ich beuilhe
dir minen lip unt mine sele . durch die

dine guete . uor dem tieuel mich behuote . er uirbrieuet

mine sunde . er wil si ze urkunde ze

iungest fure bringen . wir sundaere han des

uil guten gedingen . frowe zu dir . niht ne zuiuelen
wir . want got dich erloste . uns armen

ze troste . uon den selbin dingen da wir mite
ringen . min unreht ist maneger slacht . michel
sunde tach unt nacht . mit willen unt mit

werchin . wie moht ich armiv gemerchen

die sunde hovbethafte . die ich han gefrumet

ofte mit hure unt mit meineiden . minner

dan ein heidin forht ich der sele . der sunden

du dich haele . nu riwet iz mich ze spate . nu

iz wirt uil drate . daz ich den lip sol uirenden

in disem ellende . Nu frowe sc-a MaRia magdalene .
du mit brunnen der zacheren kome

ze unserme herren . der da ist ein brunne der
gnaden . da du wurde enphangen . do du durstende
hiceliche . gelabet wurde genuhtecliche

da du der sunden inne . gewaschen wurde

uzen unt inne . da du geserigetev biterliche .
gefrovet wurde suzecliche . FRowe sc-a MaRia
[..]lest[...] gotes trutinne . du hast selbe befunden
wie da sol gewinnen div sundige sele . die

hulde ir herren . nu solt u miner armen sele . gewinnen

ir herren hulde . unt irwirf mir den

[..]Jum][..] . da uon kom uns der siechtum .
dannen ich erkenne . die gotes friundinne

der in des miselsuchtigen huse uirgaebin wurdin

ir sunde . want si minnete got uil harte . er

si dicke mante mit werchin unt worten .

herre sc-e petre . din gnade such ich sundigiv .
dines gewaegedes unt dines gedinges

bit ich dich unwirdige umbe die not . unt umbe
die angest . da ich bin mit beuangen . Gehuge
wol herre sc-e petre . der gnaden die unser herre
ubir dich tet . do er dich uon erde ze menneschen
bildot . sam er uns sundigen hat getan . daz du
mir gnadest . als dir unser herre gnadete . do

er dich im selbem nande . muter unt swester

unt dar nach . friunt . Hilf mir herre sc-e petre
uon allen minen noten uon allen minen angesten .
als du den gwalt enphangen hast . uon unserme
herren . dem almehtigen gote . Gehuge

wol herre sc-e petre . der gnaden die unser herre
ubir dich tet . dar nach do du sin uirlovgnetes
eines nahtes dri stunt . unt dar nach din herze
mit sere unt mit smerzen beuienge . umbe

den tivren tot unsers herren . unt umbe die

sunte die du an im getan hete . wie er dir do
gnadete in allen dinen angesten . unt in allen

dinen noten . also hilf du mir herre sc-e petre .
durch minne des heiligen cruces . unsers herren

des almehtigen gotes . uon den noten unt uon

den angisten . da ich mit beuangen bin . Gehuge
herre sc-e petre . der mandunge da din heiligez
herce mit getrostet wart . do unser herre

uon dem tode erstunt . unt dir daz kunden

hiez . mit den heiligen aplis . wie er hin in galilea-
fure . wie er in da gesachin solde . Herre sc-e petre
ich bite dich unt beswer dich . durch der gnaden
der ich gemant han . daz du mir umbe unseren
herren helfest . daz er min ser unt min angest .

unt alle mine not gesemfte . da ich nu mit beuangen
bin . Ich bite dich herre sc-e petre in

unseres herren namen . unt in der minne des
heiligen kristes . daz du gehuogende sist . der gnaden
die unser herre got ubir dich tet . do dich

herodes gebant . in sibin steten . den dinen uil

heiligen lichnamen . mit den isenen keten .
Gehuge wol herre sc-e petre . wie dich unser
herre enbant . unt erloste uon der uiende gewalt .
Nu erbite mir uon dem selbin urlosaere .

daz er mich erlose durch sine gnade . unt durch
dine minne . uon den noten da ich mit beuangen
bin . also dich unser herre got . erloste uon

der uinsternisse des karckaeres . unt uon den
gebenden . herodis . De gebende waren sibinev
der lach einez umbe den dinen uil heren hals
einez umbe den dinen lichnamen . zwei umbe
dinen ellebogen . einez umbe dine hende . einez
umbe dine fuoze . uon den gebenden allensamen
erloste dich unser herre . also erlose du mich
uon allen mannen unt wiben . die mir dekein
not tun . ode dekeiner freise uaren .

Herre hilf mir umbe alle mine not [...][...] sc- petRi gnade . unt der heiligen

zwelfboten

unt aller gotes heiligen . umbe alle die

not unt umbe alle die angest da ich nu

mit beuangen bin . Ich bite dich

herre got diner gnaden . unt aller diner heiligen .
gewegedes . daz miner uiende wille .

an mir icht irfullet werde . des bit ich alwaltunder
got . herre sc-e michael .

sc-e Raphael . sc-e gabriel . wegit miner armen
sele . alle himelische chore . die muzen mich
erhoeren . ia ne wart ich nie getriwe noch
gewaere dem minem scephaere . wie moht

ich armiv denne genesin . ir en woldit min
helfere waesin . helfet mir alle gotes holden .

daz er mir werde unerbolgen .

herre sc-e iohannes baptiste . du wis min

bote ze dem heiligin kriste daz er mich [...][...]

wie moht ich sundigev . widir zu im gedingen

ir ne woldet mich widirbringen . nu hilf

tovfaere here . daz ich mich bekere . daz ich

durch mine sunde . icht geualle in daz abgRunde .
heiligeu frowe sc-a MaRia

ich bite dich durch die frovde die du

hete . do dir sc-s gabriel der heiliger engel

sc-s gabriel erschein . unt durch den gruz da

mite er dich gruzte do er dir die boteschaft brahte .
daz du gotes muteR soldest werdin . du

troste mich in disen noten . \&1 Magnificat [...][...]
Gaude d-i genitrix uirgo immaculata . gaude

que gaudium eteRni luminis claritatis

suscepisti . gaude mater gaude sc-a d-i genitrix
uirgo tu sola mateR innupta . te laudat omnis
creatura . genitricem luminis . sis p nobis gs- [...][...]

die hirte heten an der nacht . do im die engel
kunten . den fride unt die gnade div allen
mennesken kom . ze fride unt ze gnaden uon
kristes geburte . so erhore mich unt gefrowe
mich in minen angesten . AMeN .

Magnificat an- . FRowe sc-a MaRia durch

die frovde . die du hete do du dinen trutsun

ze dem bethuse braehte . so getroste mich alsam
der saelige symeon getrostet wart unt

gefrowt . do er daz heilige kint . an sinen arm
enphiench . des es lange gegert hete . also

muze ich irhoret werdin unt gefrowt . in

minen noten . v Aue M . \&I1 Magnificat . a. 3 Gaude d-i g .
heiligiv frowe sc-a MaRia .

durch die frovde die du hete . do die

kunige uon ir lande komen unt die [...][..]

mich in disen noten . v\s Aue gra- p . \&1 Magnificat . @ Gaude d-i
FRowe sc-a MaRia .

durch die frovde die du hete do din

trutsun uon dem tode erstunt . an des marter

din sele gewundit wart . unt als himel

unt erde . unt alle gotes geschephede . gefrovt

wart uon siner urstende . also muze ich uon

diner helfe . gefrovt werdin . an disen angesten .

v\s Aue M . \&1 Magnificata . 2 Gaude d-i g .

FRowe sc-a MaRia durch die frovde die du

hete . do din uil liebir sun uon dem tode erstunt mit dem mennesclichen
lichnamen den er uon dir enphangen

hete . unt ze himel fur . unt do du mit

dinen ovgen sache daz div mennescheit erhohet

wart . ubir die kore . die du niuon manode

in dinem libe getragen hete . so gelichet mir

dise angest unt gefrow mich nach dinen gnaden .

v\s Aue MaRia . \&1 Magnificat . 2 Gaude d-i g

Heiligev frowe sc-a MaRia durch die frovde

die din heilige sele hete . do sie erhohet

wart ubir die kore . der heiligen engel . durch

die frovde die du hete . unt iemir an ende . mit
dinem heiligen kinde . haben solt . der uon dine-
magetlichem libe geborn wart . mit dem du

iemir solt richsen . du gefrov mich in disie angesten .

5v,6  unt in allen minen noten . mines libes

5v,7  unt miner sele . v\s Aue MaRia \&I1 . Magnificata . 2 Gaude d-i g .
5v,8  Gotes muter frowe dich .

5v,9  umbewollenev maget . du die frovde enphangest
5v,J0  hast uon dem engel . frowe dich daz

5v,11  dir geborn ist der schin des ewigen lichtes .
5v,12  frowe dich muter . frowe dich ewige maget
5v,13  gotes muter du bist ein beslozene muter . dich
5v,14  lobet ellev gotes geschephede . als uon rehte
5v,15  eine muter des ewigen libes . du wis uns widir
5v,16  dinen sun . ein ewige helferinne AMeN .

5v,17  herre ihu xp-e trost aller der die dich

5v,18  in noten unt in angesten suechint . ich

5v,19 armev sunterinne . bite dich durch diner

5v,20  heiligen geburte willen . unt durch dine

6r,1  marter . unt durch din heiligez cruce . Ich bite
6r,2  dich durch die not . unt durch die angest .

61,3 die du hete do du diner marter nahentest .

6r,4 Ich bite dich durch des gebetes willen . daz

61,5 du baete dinen uateR . daz er dich der marter

6r,6 ubir huobe . ob ez sin mohte . Ich bite dich

6r,7 durch den sweiz der in blutes wise uon dir ran
61,8 unt durch den ruof den du riefe . an dem heiligen
61,9 cruce . do du riefe “herre got . herre got

61,10 wie hast u mich so uirlazen ” Ich bite dich herre
6r,11 durch dinen tot . durch din blut . durch din

6r,12 urstende . durch din ufuart . Ich bite dich

61,13 durch alle die gnade unt barmunge die du

61,14 dem menneschen erzeiget hast . daz du mich
61,15 getrostest . unt mir min unfrowde schiere

6r,16 ze frowden uirwandelest . unt mir mine not

6r,17 unt min angest zefuorest . als du zefurtest

61,18 die hellesloz . an der nacht . do dine erwelten
61,19 da uz naeme . unt als du zefurtest die gebende
61,20 sc- petri . also bite ich dich herre . daz du durch
6v,1 din underdige . min angest zefurest . unt

6v,2 benemist . Ich bite dich herre durch willen

6v,3 diner heiligen muter miner frowen

6v,4 sc-e Maerien . unt durch willen der heiligen

6v,5 erzengele . Michaelis . gabrielis . Raphaelis .

6v,6 unt alles engelischen heres . Ich bite dich

6v,7 herre durch den willen diner heiligen patriarchen .
6v,8 unt durch den willen diner heiligen

6v,9 wissagen . Ich bite dich durch den willen

6v,10 diner heiligen zwelfboten . sc- petRi .

6v,11 pauli . andree . iohannis . unt aller diner iungeren .

Ich bite dich durch den willen diner

heiligen marteraere . Stephani . laurentij .

ypoliti . Vincentij . kyliani . Blasij . Georij .
Cosme damianj . Viti . MauRicij . Dyonisij .
pantaleymonis . agapitj . xp-ofori . johannis

& pauli . oswaldi . eustachij . Fabiani . Sebastiani .
unt durch aller der willen . die ie dekein

marter erliten in dinem namen . Ich bite dich
herre durch den willen diner

babiste unt [...][..]

mit ir minne . niemen mach dine hulde gwinne- .

Ds- miserereatur n-ri . Pater n-r . Credo in d-nu-

Sc-i- sp-c- quesumus domine corda nr-a- mundet
infusio . & sui roris intima asp-sione fecundet . p
Misericors d-ne qui chananeam et publicanu-

uocasti ad peniten-tiam . & petrum lacrimante- suscepisti
Du uirgaebe sc-o- petro do er

weinde . daz er din het uirlovgent unt dich uirsworn
hete . Du uirgebe dem publicano alle sine

sunde durch disev wort die er zu dir sprach .

“Ds- ppicius esto mi peccatori .” mit den selbin worten
so gnade du mir uil suntigen menneschen .

unt gewer mich miner bete in nomine d-ni aM- .

Herre gedenche an die chananeam . div dich

bat umbe ir tohter . daz du si gesunt mahtest .

siv rief zu dir mit disen worten . “Ih-u fili dauid
miserere mei .’ die erhortist u do die gewertes du [...][...]

[..][...] herre nu bin ich din uil armev div . fur dich komen .
unt han hie fuor dich braht mine tohter .

die mine uil armen sele . unt andir min angest .

Nu ruofe ich zu dir “Th-u fili d-i gnade mir gewer

mich . miner bet > daz werde war in nomine d-ni aM- .
Also du z ir spraeche also sprich du zu mir . “des tu
gebetin habest des sist u gewert uade in pace”

Herre du gewertes den latronem dines himelriches .
umbe daz er sprach . “Memento mei d-ne d-u uen’is

in regnum tuum ” Do antwurtest du im hie mite .
“Amen dico ti hodie mecu- eris in paradyso .” Gedenche
min herre in dinem riche . unt gewer mich

des ich dich bite . daz werde war in nomine d-ni aM- .
Herre du uirgacbe Marien magdalenen uil michel

ir sunde . div kom zu dir in des miselsuhtigen symonis
hus . der dich geladet het . ze siner wirtschefte .

Div kom uile schamende undir die meneschen

